Jum ir-Repubblika 2015

Introduzzjoni

Malta Repubblika ghalget sena ohra. Din is-sena, bhas-snin I-
imghoddija, kienet wahda muvimentata, b’esperjenzi mhux
mistennija, bi grajjiet li tawna sodisfazzjon u ohrajn li niktuna. Sena li
dewgitna t-toghmiet kollha tal-hajja. Tnax-il xahar Repubblikani li
mexxewna fil-wita u t-tlugh ta’ jiem ordinarji li, bhala poplu, lkoll

bakkarna u sahrejna fihom.

Filwaqt li t-teatru ta’ hafna minn azzjonitna baqga’ pajjizna, iz-zewg
avvenimenti internazzjonali tal-gimghat |li ghaddew fakkruna li I-
vokazzjoni taghna, dik ta’ oasi ta’ sliem u ta’ pont interkulturali fil-
galba tal-Mediterran, mhumiex sempliciment metafori ghall-konsum

lokali biss.

ll-konflitti u t-Terrorizmu, u s-Sigurta taghna

ll-konflitti u t-terrorizmu li qed isehhu, qribna, madwarna u ‘I hinn
minna, igeghluna nifhmu aktar kemm il-vokazzjoni taghna ta’ poplu li
jghozz il-paci, trid tibga’ tiddetermina hidmietna, b’risq niesna, b’risq

il-popli ta’ madwarna u b’risq I-umanita kollha kemm hi.

Min-naha |-ohra, il-harsien u s-sigurta taghna iridu jibgghu temi
ewlenin fuqg l-agenda nazzjonali taghna. Nappella lil Mexxejja politici
taghna u lil poplu Malti kollu kemm hu, biex ninghagdu u ma nintilfux
f’battibekki zejda, li jifirduna, u li jaghmluna aktar suxxettibli,
guddiem grajjiet u sitwazzjonijiet, li quddiemhom, irridu nkunu

b’sahhitna.

B’dawn il-hsibijiet f'mohhi, rrid nirrifletti maghkom dwar xi sinjali li

iddominaw f’din is-sena, u li jolgtuna mill-grib bhala poplu.

Il-Presidenza

Nibda l-ewwel b’nota personali. Irrid nistqarr li I-hidma tieghi, mill-
grib, ma’ eluf ta’ nies ta’ rieda tajba, tatni hafna sodisfazzjon u kuragg
biex nibga’ ghaddejja bi programm ambizzjuz li ghandu I-ghan i
jlaqga’ eluf ta’ nies f'hidmiet differenti; xoghol li jvarja minn ricerka,
konferenzi u diskorsi ghal hidma fil-komunita, filantropija, progetti ta’

solidarjeta u li jippromovu I-empowerment.

Ghalija, din is-sena kienet vjagg ta’ imhabba li ffoka fuq is-sustanza
tal-hajja, aktar milli fuq il-frilli u s-superficjalita. Kienu n-nies, bl-eluf
taghhom li, b’kelmithom u bl-esperjenzi taghhom, ipperswadewni li
din il-Presidenza ghandha tkun aktar minn parati, tqeghid ta’ bukketti

u kuruni u diskorsi ¢cerimonjali.

Hafna kienu dawk li talbuni biex mill-Presidenza nkun spallithom u
lehinhom. Dan id-dmir accettajtu, bil-konsegwenzi li din id-decizjoni

ggib maghha.

Filwaqt li naccetta li z-zmien huwa l-akbar mghallem u li d-dettalji
jinbidlu, il-hidma Presidenzjali tieghi, mnebbha mis-solidarjeta u I-

gustizzja socjali, se tibga’ kostanti, sa tmiem il-mandat tieghi.

L-Ugwaljanza

Ir-Repubblika twildet f’'ekonomija fejn xoghol il-mara, l-aktar fil-
fabbriki tat-tessuti, kien determinanti biex izomm ’il-pajjiz fil-wicc.
Dan il-fatt storiku, li ftit li xejn huwa mfakkar u ccelebrat, ipoggi lill-
mara fic-centru tal-izvilupp ekonomiku ta’ pajjizna, u jfakkarna li I-
prezenza tal-mara fl-ekonomija, f'’kuntest ta’ ugwaljanza fit-trobbija

tat-tfal, hija ndispensabbli.

Sfortunatament, minkejja l-izviluppi li sehhew fil-gasam tal-
ugwaljanza fis-snin Repubblikani, ninnota li ghad baga’ hafna xi jsir
biex il-mara Maltija tkun aktar prezenti u vizibbli fil-hajja pubblika ta’
pajjizna. Ninnota wkoll li s-su¢¢ess femminili fil-qasam edukattiv
f’pajjizna, ippruvat empirikament minn studji internazzjonali u lokali,
mhuwiex jissarraf f’'pajjiz aktar ekwu fil-gasam tat-tmexxija pubblika u
privata.

Indikaturi Ewropej juru li n-nisa Maltin ghadhom fil-periferija tal-

inhawi fejn jittiehdu d-decizjonijiet I-aktar importanti.

Din l-ingustizzja soc¢jali u dan id-deficit demokratiku rridu

nindirizzawhom b’aktar hegga u b’wisq aktar heffa.

Nemmen li bi prezenza ferm akbar ta’ nisa kompetenti fit-tmexxija, il-
pajjiz ikun jista’ jiehu decizjonijiet li jirrispettaw Il-interessi, ir-
realtajiet u, fuq kollox, id-drittijiet ta’ firxa ferm akbar tal-
popolazzjoni taghna. Fl-istess hin, ninsab konvinta, li aktar mal-mara
tkun imbeghda mit-tmexxija, u mill-inhawi tal-poter, aktar joktru I-
possibilitajiet ta’ abbuz, ta’ esplojtazzjoni u li titnaqqgas il-valur tal-

kwalita tal-hajja tan-nies.

Sadanittant, I-ahbar f'dawn il-jiem, li l-ugwaljanza se tkun parti mill-
agenda Ewropea ghas-sena u nofs li gejjin, permezz ta’ tliet presidenzi
konsekuttivi, inkluza Malta, ghandha taghtina ftit tat-tama f'dan il-

kuntest.

Vjolenza Domestika

Filwaqt li f'din is-sena kelli hafna okkazjonijiet biex nifrah ma’ nies li
jinsabu f’relazzjonijiet mill-isbah, ma nistax ma nesprimix l-inkwiet

personali tieghi ghar-rapporti dejjem joktru ta’ vjolenza domestika.

Ghandna ragun ninkwetaw dwar I-atti terroristici, izda insibha
stramba hafna li ftit li xejn donna rridu nitkellmu dwar nisa u irgiel
Maltin, hafna aktar nisa minn irgiel, itterrorizzati fi djarhom, ta’
kuljum u fis-silenzju. ll-vjolenza domestika hija marda socjali li tehtieg

attenzjoni immedjata.

ll-fatt li n-nisa huma l-akbar vittmi ta’ din l-aggressjoni twassalni biex
nikkonkludi li l-vjolenza domestika mhix sempliciment marda
personali izda sintomu ta’ kundizzjoni socjali - il-patrijarkija - li

gieghda tnaqqar id-demokrazija fil-pajjiz.

ll-kampanja tan-Nazzjonijiet Uniti — il-He for She Campaign - li taghha
I-Presidenza Maltija hija msiehba preferuta, ghandha I|-ghan i
twasslilna I-messagg li I-irgiel ghandhom ikunu protagonisti fil-process
tal-bini ta’ soc¢jetajiet aktar ekwi, inklussivi, djalogali, gusti u mehlusa
mill-vjolenza. Filwaqt li nistenna aktar azzjoni konkreta u mghaggla
f’"dan il-gasam, irrid nesprimi s-solidarjeta tieghi mal-vittmi ta’ kull tip

ta’ aggressjoini.

Vjolenza Verbali

Sikwit nisimghu |-ghajta li fl-ghagda hemm is-sahha. Ma nistghux
nibnu flimkien Repubblika b’sahhitha jekk, bhala cittadini, ma

nirrikonoxxux li I-vjolenza verbali f'pajjizna qieghda dejjem tizdied.

Meta ghamilna I-mikrofonu u l-internet aktar accessibli, hsibna li d-

demokrazija kienet se tissahhah.

Jidher ¢ar, izda, li d-defi¢it edukattiv fl-uzu etiku tal-mezzi ta’
komunikazzjoni socjali gieghed iwassalna biex inkissru aktar milli

nibnu din is-socjeta.

B’'umilta nistagsi jekk wasalniex f'punt li t-tghajjir u l-aggressjoni
verbali sarux tant normalizzati |li ma nafux hajja differenti
minghajrhom. Jekk is-suspett tieghi huwa fatt, nibda nifhem ghalfejn

ghadd ta’ nies validi geghdin jaharbu I-hajja pubblika.

Nifhem li ftit huma dawk li lesti jigu mghajra ghal dak kollu li jaghmlu

u jistqarru.

Sadattant, se tkun ir-Repubblika taghna li ser thallas bl-imghax ghad-

deterjorament inkwetanti fil-mod kif nitkellmu ma’ xulxin.

Din is-sitwazzjoni ggib quddiem ghajnejja lil tant tfal u z-zghazagh, li
kellmuni dwar l-esperjenzi ta’ bullying f'hajjithom, u l-effett li dan
halla fughom, kemm jekk gew bullied, kif ukoll, jekk raw lil minn jigi
bullied. Ghaldaqgstant, nappella lilna I-adulti biex inzommu quddiem

ghajnejna li I-ezempju jkaxkar.

L-Edukazzjoni

Ir-ricerka fl-edukazzjoni kompliet ittina aktar indikaturi dwar l-istat ta’
dan il-gasam tant importanti ghall-pajjiz. ll-pajjiz jonfoq grib is-sitta
fil-mija tal-prodott gross domestiku f'dan il-qasam. Minkejja l-isforzi
li saru matul is-snin, ir-rizultati fl-edukazzjoni ghadhom mhux

jirriflettu l-isforzi u l-infieq li sar u li qieghed isir fis-settur.

Irrid nirrikonoxxi wkoll x-xoghol kbir li sar, u qed isir, minn eluf ta’
haddiema fil-qasam. Minkejja dan, il-fatti ghadhom juruna li ghad
ghandna wisq tfal, zghazagh u adulti li ma jarawx l-edukazzjoni u t-

tahrig bhala parti integrali minn hajjithom.

Wisq aktar inkwetanti huwa I-fatt li, minkejja li r-rata tat-tfal u z-
zghazagh li jhallu l-iskola kmieni nagset matul is-snin, numru kbir ta’
tfal u z-zghazagh ghadhom johorgu mis-settur obbligatorju bla hiliet

bazici.

Hafna minn dawn it-tfal u z-zghazagh, kif turi r-ricerka li saret mill-
Fondazzjoni tal-President ghall-Gid tas-Soéjeta, huma kkundannati
ghal hajja prekarja, nieqsa mis-sodisfazzjon li taf taghti |-hajja, u
jghixu f’kundizzjonijiet materjali fqar, fl-eskluzjoni so¢jali, u fi stat ta’

sahha fizika, emozzjonali u mentali difficli.

L-istess ricerka turina li hemm qgasma kbira soc¢jali fdawk li huma
rizultati edukattivi, b’dawk ta’ livell so¢jo-ekonomiku baxx, fost I-aktar
rapprezentati fin-nuqqas ta’ success edukattiv. Hawnhekk naqbel
mal-Professur Carmel Borg, ricerkatur ewlieni fil-qasam edukattiv, li

ddeskriva lill-pajjizna bhala gzira ta’ zewg Maltiet.

Socjeta b’distakk kbir fil-gasam edukattiv hija soc¢jeta magsuma
socjalment u ekonomikament. Ma nistghux nippretendu li ghandna
socjeta demokratika meta Il-access ghall-ghodod bazici tad-

demokrazija u ghal frott I-ekonomija mhuwiex mifrux b’'mod ekwu.

Aktar milli nippersonalizzaw il-problema, irridu lkoll nifhmu li n-
nugqas ta’ success fil-qasam edukattiv ghandu I-gheruq tieghu
f’azzjoni soc¢jali dghajfa. L-isfida hija kbira. Ghalhekk, jekk irridu
nindirizzaw bis-serjeta din il-problema, ma nistghux nindirizzaw |-

individwu wahdu u rridu mmorru ’l hinn mill-edukazzjoni.

Nappella biex dawk kollha li jahdmu fil-kamp so¢jali jinghagdu mal-
iskejjel, mal-familiji u mal-komunita biex, b’'mod assertiv u holistiku,
jahdmu biex jitkissru ¢-crieki intergenerazzjonali ta’ dipendenza,

’

apatija lejn il-hajja, fatalizmu, kumpless ta’ inferjorita u

aspirazzjonijiet baxxi.

It-Tfal u z-Zghazagh

It-tfal u z-zghazagh jinhtieg li nisimghuhom.
Huwa d-dritt taghhom li jigu mismughin.

Huwa dmir taghna li nisimghuhom, naghrblu x’jghidu, u niehdu I-

azzjonijiet li hemm bzonn.

Irrid nishaq fuq il-htiega li dan il-pajjiz jizviluppa |-processi mehtiega
biex dan id-dritt naghtuh lil uliedna, mhux okkazjonalment, izda,

bhala parti mill-process ta’ kif naslu ghad-decizjonijiet.

Min-naha l-ohra, infakkar f’aktar drittijiet li uliedna ghadhom
im¢ahhda minnhom, minkejja li Malta ilha firmatarja tal-Konvenzjoni

tal-Gnus Maghquda dwar id-Drittijiet tat-Tfal, sa mill-1990.

Sa llum ghadna minghajr il-ligi komprensiva dwar id-drittijiet tat-tfal u
z-zghazagh, u aktar minn hekk, minghajr I-Att dwar il-Harsien tat-Tfal

(Harsien Barra mid-Dar).

Ghalhekk, inheggeg lill-Parlament Malti biex ma jitlifx aktar zmien, u
jgib fis-sehh il-ligijiet mehtiega biex lit-tfal u z-zghazagh Maltin
naghtuhom I-ghodda mehtiega li jaghmluhom ¢ittadini shah ta’

pajjizna.

ll-Faqar u Inugwaljanzi

L-istudji li saru mill-Fondazzjoni tal-President ghall-Gid tas-So¢jeta u I-
lagghat tal-fora fi hdan l-istess struttura juru bic-car li I-prekarjat u I-
fagar huma fost I-akbar ostakli ghall-edukazzjoni tul il-hajja u ghall-
mobilta socjali. Nies fil-komunita, ricerkaturi lokali u diversi
dokumenti lokali u internazzjonali jfakkruna li I-fagar ghadu jhabbat

fuq il-bieb tas-socjeta taghna.

Infakkar li numru sew ta’ dawk megjusa bhala vicin tal-linja tal-faqar
huma fqar li geghdin jahdmu, jew pensjonanti li ma jistghux ilahhqu
mal-hajja, jew li ma jistghux jiggarantixxu lilhom infushom hajja ta’

kwalita.

Wiehed jittama li I-mizuri li ttiehdu f'Settembru ta’ din is-sena fil-
konfront tal-fagar fost it-tfal u z-zghazagh, u I-mizuri li ghandhom
jidhlu fis-sehh minn Jannar li gej fil-konfront ta’ xi penzjonanti, ihallu
l-impatt pozittiv mixtieq. Irridu nkomplu nfakkru li fid-definizzjoni
taghna ta’ demokrazija Repubblikana bbazata fuq ix-xoghol, insibu d-
drittijiet u d-dinjita tal-bniedem li minghajrhom ebda demokrazija ma
tista’ tistaghna. Il-fagar jhedded dawn id-drittijiet u d-dinjita li

jisthoqlu I-bniedem.

Dan huwa zmien mill-aktar opportun ghal pajjizna biex nindirizzaw
mhux biss il-faqgar, izda wkoll il-wellbeing tas-socjeta Maltija, fid-
definizzjoni wiesgha tal-kelma. Dan ghaliex Malta qed tirregistra
tkabbir ekonomiku mill-aktar sinifikanti. Ninnota li, filwaqt li ghall-
ekonomija irnexxilna nizvillupaw ghodda biex inkejluha, ghadna ma
rnexxilniex nizvillupaw ghodda effettiva bizzejjed, biex inkejlu I-
wellbeing taghna. Ghalhekk inheggeg biex niehdu l-opportunita biex
nizvilluppaw I-ghodda ghal kejl tal-gid socjali.

L-Istituzzjonijiet u r-Riforma Kostituzzjonali

L-imgieba tal-politici taghna kienet tema rikurrenti tas-sena li waslet
biex tintemm. Il-partiti tlewmu fuq kull aspett tal-hajja. Dan ghamluh
bl-aktar mod pubbliku, sikwit bl-aktar mod aggressiv. Ebda partit ma

hareg rebbieh min din il-battalja. Kienet Malta li tilfet bil-kbir.

Sadanittant, il-fidu¢ja fl-oghla istituzzjoni tal-pajjiz kompliet titnaqqar.
Dawk li jixtiequ I-gid lir-Repubblika huma mxennqin biex jaraw titjib
fl-imgieba tal-politi¢ci, kemm fil-Parlament, kif ukoll barra. Hemm
bzonn urgenti li I-politika tirkupra il-prestigju li tilfet. Dan taghmlu
biss b’imgieba ezemplari u etikament korretta. Dan li gieghed nghid
ghall-politici japplika wkoll ghall-istituzzjonijiet ohra, li numru

minnhom kienu fi¢-centru tal-ahbarijiet matul is-sena.

F’'dan il-kuntest, bla dubju, jidher car li r-riforma kostituzzjonali saret

urgenti.

Nappella biex ilkoll noghlew ’l fug mill-politika partiggjana u
ninghaqdu biex nirrevedu u nsahhu l-istituzzjonijiet li fughom hemm

mibni I-harsien tad-demokrazija u d-drittijiet tal-poplu taghna.
Socjeta Civili

B’sodisfazzjon ninnota socjeta civili aktar vizibbli, assertiva u
konkreta. Nerga’ ntenni I-konvinzji tieghi li s-socjeta civili hija kolonna
importanti li fugha tisrtrieh id-demokrazija. Is-soc¢jeta cCivili tahdem
ma’ u ghall-komunitajiet taghna, u I-gherf esperjenzjali u professjonali

migmugh minnha, huma elementi ndispensabbli ghall-gid tas-socjeta.
L-Izvilupp Sostennibli

Din is-sena smajna hafna bil-kelma sostenibbilta. B’dispjacir inhares
lura fis-snin u ninnota li l-izvilupp ekonomiku, mhux dejjem sar
b’rispett lejn l-ambjent ta’ pajjizna. Rizorsi naturali inqerdu, il-
biodiversita tnaqqgret, u |-hajja selvagga ftagret. L-ilma, dritt baziku

ta’ kullhadd, huwa mhedded. L-ispazji pubblici ckienu.

L-istudju dottorali ta’ Peter Fsadni, jurina wkoll li xi whud mill-iskejjel
taghna huma sahansitra ambjenti perikoluzi ghas-sahha tat-tfal u z-

zghazagh.

Dan huwa parti mill-bilan¢ ta’ snin kbar ta’ zvilupp bla razan li
ghalagna fi spazji limitati u li ged imarrduna. Process li donnu
m’ghandux tmiem. Quddiem dan it-tfaqqir ambjentali nwissi li ma
nistghux nippridkaw lid-dinja jekk ahna nibgghu ‘periti’ tal-gerda

f'pajjizna.

Dan l-appell qed naghmlu f'isem tfal u zghazagh, Maltin u Ghawdxin,
li regolarment jitkellmu mieghi fuqg kemm jixtiequ li Malta taghna
toffrilhom ambjent li jaghtihom helsien mill-anzjetajiet u jaghtihom
sens ta’ wellbeing. Huwa ghalhekk li rrid nappella lil parlamentari
kollha taghna, biex jinghaqdu, u jizviluppaw flimkien, vizjoni u politika

nazzjonali ambjentali, b’risq uliedna.

lI-Mediterran

Sadanittant, b’dieqa inkompli ninnota li xtutna baqghu ilmet il-
misthija, u I-mewt. Eluf ta’ missirijiet, ommijiet u ulied inbelghu mill-

bahar li kellu jwassalhom biex isalvaw hajjiethom.

Insellem il-memorja ta’ hutna bnedmin mejtin u nesprimi d-dizappunt
tieghi li I-akbar interess tas-setghana donnu huwa li nzommu lin-nies

'l boghod mill-ixtut tal-Ewropa aktar milli intemmu |-abbuz ta’ dawk |-

artijiet li jistghu isostnu hajjet il-miljuni.

Gheluq

Fl-ahharnett, nemmen bis-shih li Repubblika bbazata fuq il-hniena ma
tiegafx tippriedka l-umanita qgabel il-profitt, id-dinjita tal-bniedem
gabel il-fruntieri, u d-drittijiet umani fuq il-karita okkazjonali. Ninnota
li mhux dejjem qed jirnexxielna naghmlu I-ghazliet etici t-tajba. Id-
dekadenza qieghda tnawwarna u tbeghdna minn dawk il-valuri li

zammewna flimkien fl-aktar mumenti difficli tal-istorja taghna.

Nixtieq nemmen li ghadna fil-hin biex nimmaginaw Malta morali
differenti milli ged issir, u dan naghmluh b’rispett lejna nfusna bhala
adulti, b’rispett lejn uliedna hajjin, u b’rispett lejn dawk li ghad iridu

jitwieldu.

Ghalhekk nawgura sena Repubblikana ohra, aktar etika, ekwa u gusta

lil kulhadd.

